
FENITRA 10 MAMPAHOMBY NY
FANDRAKOFANA ALA AN' MADAGASIKARA

Torolalana: ireo teboka hahatontosana ny tetikasanareo

(Marihina fa ny voambolana nampiasaina eto dia voambolana tena ahazoan’ny olona rehetra ny tiana ho lazaina)

Laharam-pahamehana nasionaly ny fandrakofana ala an’i Madagasikara - Tsy takona afenina ny voka-dratsin’ny faharinganan’ny
ala sy ny fahasimban’ny sahanala ankehitriny (fikaohan’ny riaka ny tany, fihangazanan’ny tany, hain-tany, tondra-drano, sns.) ary
mbola manampy trotraka izany ny fiovaovan’ny toetrandro. Manoloana ireo lokanady ireo dia efa misy fahatongavan-tsaina faobe
ny amin’ny hamerenana ho Nosy maitso indray ny Nosy mena. Samy mahatsapa arak’izany ny tomponandraiki-panjakana sy ny
manam-pahefana, ny firaisamonimpirenena, ny orinasa, ireo mpiombonantoka teknika sy mpamatsy vola ary ny ampahany betsaka
amin’ireo mponina. Mihamitombo ireo vinanin-kevitra sy asa santatra ary mihamaro ihany koa ny mpisehatra manana risi-po
hirotsaka.

Betsaka ireo olana sedraina - Maro ireo tetikasa fandrakofana ala no tsy nahomby noho ny tsy fanomezan-danja ny tranga misy
eny ifotony, ny tsy fampandraisana anjaran’ny vondron’olona ifotony, ny teknika tsy mifanaraka amin’ny zava-misy, ny tsy
fahampian’ny famatsiam-bola, ny tsy fametrahana drafitra maty paika ary indrindra ny tsy fanaraha-maso. Tsy mifandraika amin’ny
zava-misy marina eny an-toerana sy ny zava-kendrena matetika ilay tetikasa. Tsy ampy ihany koa ny fandrindrana sy fanaparitahana
ireo toro sy angom-baovao ka tsy mampiasa izany ireo mpisehatra fa miainga amin’ny tsy misy. Mila atao vaindohan-draharaha
arak’izany ny fitrandrahana ireo torohay misy, izay ahitana ireo traikefa mifanaraka amin’ny zava-misy eny ifotony

Fomba fiasa iombonana - Manoloana ireo fanamby ireo dia nanapa-kevitrao ireo mpikambana ao amin'ny hetsika Alamino ny
hanangona ireo fenitra fototra tokony harahina mba hahombiazan'ny fandrakofana ala an’i Madagasikara. Dimy volana izay no
nifampizara sy niaraka nikaon-doha ireo mpisehatra isan-tsokajiny ka nanambatra ireo fahalalany sy traikefany, tamin’ny alalan’ny
atrikasa, fakan-kevitra, dinidinika izay nahafahana namoaka ny marimaritra iraisana mahakasika ireo fenitra tokony arahana.
Miantso ireo mpisehatra voakasik’izany izy ireo ankehitriny mba hanaraka an-tsakany sy an-davany ireto fenitra 10 ireto, izay tsy
azo ihodivirana amin’ny fahombiazan’ny fandrakofana ala ny Nosintsika.

Torolalana mora ampiarina sy mivoatra - Ity torolalana ity dia natao ho fitaovana mora ampiasaina ho an’ireo mpitondra tetikasa
sy ny daholobe, na ireo manana traikefa izany na ireo izay vao hampaniry hazo. Miendrika fafana asiana marika ireo fenitra
tsirairay. Izany no mahatonga ny teboka maro amin’ireo voalaza etsy ambany ho efa mahazatra ireo izay efa manana traikefa saingy
ireo voalaza rehetra ireo dia manandanja avokoa. Mangataka ireo manana tetikasa fandrakofana ala izahay mba hametraka marika
betsaka amin’ireo fafana, arakaraky ny zava-misy ary ampita aminay ny tokony hanatsarana ity antontan-kevitra ity aorian’ny asa
vita. Ny ezaky ny tsirairay mitambatra no mitondra any amin’ny fandrakofana ala izay ilaina amin’ny fanarenana ny asa fototra
tanterahan’ny ala sy ny sahanala, ho tombontsoan’ny firenena.

1. FIROTSAHANA AN-TSEHATRA MAHARITRA - Ireo mpiantsehatra amin’ny fandrakofana ala dia mila mahatsapa fa ny
asa dia tsy mijanona fotsiny amin’ny fambolen-kazo. Ny fanomanana, ny fikojakojana, ny fanaraha-maso ary ny fitantanana
maharitra ireo velaran-tany voavoly dia mitaky fifantohana avokoa :

D Faritana ny tanjona sy ny vokatra andrasana : fambolen-kazo ho an’ny famokarana (kitay sy saribao, trano sy fanaka,
voankazo, sns.), fambolen-kazo ho an’ny fiarovana ny nofon-tany, sahan-driaka, loharano, moron-dranomasina, sns.
sy/na ho an’ny fanarenana sy fikajiana ireo ala sy ny karazajavamananaina.

Mizaha ireo toerana vinavinaina anatanterahana ny tetikasa fandrakofana ala (iarahana miasa amin’ireo ministera,
kaominina, fikambanana eny ifotony, saritanim-panajarian’ny kaominina, sns.)

Fantarina ny toetoetry ny faritra iasana (tany, karazan-javamaniry, karazam-biby, sori-drefitany, toetrandro) sy ny
loharano anondrahana ny pepiniera

Faritana ny anjara asa sy andraikitr’ireo mpisehatra isan-tsokajiny voakasika mandritry ny tetikasa

Mampiasa ny tetika sy ny fomba rehetra hampahomby ny voly hazo ho tonga ala, mba hialana amin’ny voly hazo
miendrika fitsangatsanganana

D Faritana ny arofenitra feno amin’ny fanomanana, ny fambolena sy ny fikojakojana ireo zana-kazo, hatrany amin’ny
fanatrarana ny tanjona, miaraka amin’ireo paikadim-piarovana maharitra isorohana ny fanapahana tsy ara-dalana, ny
afo sy ny fanimban’ny biby fiompy

D Faritana anatina fe-potoana voafetra ny drafi-pitantanana ireo velaran-tany voavoly, ahitana ireo asa fikojakojana, ireo
tomponandraikitra, ireo vokatra voaangona (voankazo, kitay, hazo ho an’ny trano sy fanaka, vokatra avy amin’ny ala
ankoatra ny hazo), ny fiodinan’ny fe-potoa-panapahana ny hazo, ny lasitra fiharian-karena

|:| Miantoka ny faharetan’ny tetikasa, amin’ny alalan’ny tombony amin’ny fiharian-karena na amin’ny alalan’ny
famatsiam-bola maharitra

|:| Manao ny fanaraha-maso sy ny tombanezaka ireo asa, miaraka amin’ireo tondrom-pahombiazana mazava, ho fanajana
ny arofenitra sy ny fanatrarana ny tanjona

FOMBA FIASA MIFANTOKA AMIN'NY SAHANALA - Ny sahanala dia mamaritra toerana izay hisian’ny fambolena,
fiompiana, rano, tendrom-bohitra sy vato, lohasaha ary indrindra ny ala. Noho izany ny fandrakofana ala dia sainina ho
famenon’ny asa rehetra atao ao anatin’io sahanala io. Ny kendrena dia hananana sahanala mahatanteraka ny anjara asany
amin’ny fanomezana ireo tolotra ilaina avy amin’ny rohivoahary eo amin’ny lafiny ekolojika, fiharian-karena, sosialy. llaina
ny :

Miainga amin’ny antonta-kevitra misy, mahakasika ny drafi-panajariana tany (famaritana ny faritra iasana,
drafi-pitantanana ny sahanala, sns.)

Mandrindra ny fandrakofana ala mba hifanaraka tsara amin’ireo zava-misy efa eo an-toerana (fambolena, fiompiana,
fizahantany, fotodrafitrasa, sns.) manaraka ny drafi-panajariana tany

Mandray anjara amin'ny fitazomana sy/na famerenana amin'ny laoniny ireo anjara asa telo lehiben’ny sahanala :
loharanon-drano, kalitaon'ny tany, karazajavamananaina.

Mahafehy sy mahazo tsara ireo lokanady sy ny asa eo amin’ilay toerana voakasika (momba ny ala, filana angovo,
fambolena, fiompiana, jono, asa tanana, karazajavamananaina, sns.)

Manome lanja ny fiarovana ireo ala tavela sy ny mety ho fampodiana voajanahary ny ala ny paikadim-panarenana ny
sahanala

Manamafy ny fiarovana ireo karazam-biby (gidro, vorona, sns.) izay manana anjara asa lehibe amin’ny fanaparitahana
ny voa, ary manarina ny ala sy ny sahanala amin’ny fomba voajanahary

Maminavina sy manombana mialoha ireo trangan-javatra mety hisy fiantraikany eo amin’ny drafi-panatanterahana ny
tetikasa (fiovan’ny toetrandro, tsy fandriampahalemana, fifindra-monina)

FIJERENA NY TOMBONTSOAN'NY OLONA ENY IFOTONY - Mialohan’ny asa rehetra, mila mijery sy mifantoka
amin’ireo  sakana, fangatahana sy filana eny ifotony mifandray amin’ny fandrakofana ala, ahafahan’ny
vondrom-piarahamonina sy ireo mpisehatra eny ifotony mirotsaka an-tsehatra sy mandrisika maharitra azy ireo. llaina ny :

|:| Maka ny hevitra sy mifanakalo hevitra amin’ireo mponina eny an-toerana dieny amboalohan’ny tetikasa mikasika ny
zava-misy iainan’izy ireo, ny filany, ny hetahetany ary mampiditra izany ao amin’ny famaritana sy ny tanjon’ny tetikasa

|:| Maka hevitra any amin’ireo mpisehatra ifotony hafa (tomponandraiki-panjakana sy manampahefana eny ifotony,
vondrona sy fikambanana tsy miankina amin’ny fanjakana na ONG, sehatra tsy miankina, vondron’ny
firaisamonimpirenena, raiamandreny ara-panahy sy ara-drazana)

|:| Mampifanaraka ny tanjona sy paika miainga amin’ireo fakan-kevitra ireo, mamaly ireo filana fototra voafaritra
(fiadanan-tsaina, fidiram-bola ampy, fahampiana ara-tsakafo, fisitrahana fanabeazana, sns.) sy ny fanomezana lanja ny
fahaizana sy fahalalana eny ifotony

|:] Zaraina ara-drariny ireo tombotsoa azo avy amin’ny tetikasa sy ny fisitrahan’ireo mponina eny an-toerana izay nandray
anjara mavitrika tao anatin’ny tetikasa

|:| Atao izay hisitrahan’ireo olona nandray anjara tamin’ny fandrakofana ala, tombontsoa azo tsapain-tanana, mba
hampavitrika azy ireo , raha tetikasa ifarimbonana amin’ny vondrom-piarahamonina ifotony

FANDRAISAN’'ANJARA MAVITRIKY NY ENY IFOTONY - Ny fandrafetana, ny fanatanterahana sy ny fanaraha-maso
ny asa fandrakofana ala dia mitaky fampandraisana anjara mavitrika ireo vondronolona ifotony, ireo mpisehatra sy ireo
tomponandraiki-panjakana sy manampahefana eo anivon’ny kaominina, amin’ny alalan’ny tan-tsoroka mifanaraka
amin’izany, izay omena azy ireo. llaina ny :

D Mamantatra ireo rafitra eny ifotony izay azo ampandraisana anjara, na ara-panjakana na tsia, maha solontena ireo
mponina eo antoerana (tanora, vehivavy, foko samy hafa)
|:| Resena lahatra ireo ben’ny tanana, ny sefom-pokontany, ny olobe eo an-tanana sy ny raimandreny ara-drazana sy

ara-panahy ,ny tanora sy ny mponina mba ahahatsapa ny lokanadin’ny fandrakofana ala, izany dia atao amin’ny
alalan’ny fitsidihana fifampizarana

Mampahalala ny vahoaka sy ny mpisehatra ireo fitsipika sy lalana mifehy ny ala sy ny fandrakofana ala, ka miara-miasa
amin’ny tomponandraiki-panjakana mba hisian’ny fampiharana ny lalana

Mampandray anjara mavitrika ireo mpisehatra amin’ny asa fanentanana, fitantanana ireo pepiniera (izay tokony
ampanakaikezina ny mponina sy ny toeram-pambolen-kazo), sy fandrafetana ary fitantanana ny tetikasa fandrakofana
ala rehetra

Atolotra ny eny ifotony ireo enti-manana (fitaovana, zana-kazo, sns.) mba ho fanohanana azy ireo. llaina arak’izany ny
famindram-pitantana sy famindrana andraikitra izay ekana sy ankatoavin’ny fokonolona

Mametraka fitaovana fitantanana tetikasa sy fitantanana ala iarahan’ny rehetra mitantana ary mahavahaolana sy
mifanandrify amin’ny lokanady eny ifotony. Voakasik’izany ny fitantanana ny disadisa

5. EZAKA EO AMIN’'NY FILAMINAN'NY FANANAN-TANY - Ny tetikasa fandrakofana ala dia mila miantoka ny asan’ireo
mpampiasa vola sy ireo mpandray anjara eny ifotony mba tsy ho very an-javony, noho ny antony fananan-tany. llaina ny
fanarahana ireto dingana ireto :

Mamantatra ny satan’ ny tany izay hanatanterahana ny fandrakofana ala

Raha ilaina, atomboka ny fikarakarana ny antotan-taratasy sy ireo fepetra manaraka ny lalanan’ny fananantany,
iarahana amin’ireo ratsamangaikin’ny ministera miandraikitra ny fananan-tany, ny tontolo iainana sy ny fandrakofana
ala

Ho an’ny tetikasa fandrakofana ala sahanin’ny tantsaha na ny vondronolona, manome tan-tsoroka azy ireo amin’ny
fahazoana tany ara-dalana

Raha tsy misy ny taratasy manamarina mazava ny fananan-tany, dia miaraka mikaroka vahaolana amin’ireo mpisehatra
eny ifotony, hitazomana ny tombontsoa azo avy amin’ny fandrakofana ala (fiarovana ny fampiasan-tany)

Fakafakana tsara ny fahefana manatanteraka ny fanomezana an’ireo vondronolona ireo kara-tany hoan’ireo tany
nambolena hazo, alohan’ny hanomezana toky azy ireo, hisorohana ny tsy fifankahazoana miteraka tsy
fahatomombanan’ny asa

6. DRAFIM-PAMBOLENA MATY PAIKA - Misy dingana maromaro ny fikarakarana ny zana-kazo sy ny fotoam-pambolena,
ary mila arahana an-tsakany sy an-davany ireo dingana ireo mba ahitam-bokatra sy hanatrarana ireo tanjona napetraka.
llaina ny :

Mamaritra mazava tsara ny toerana ho rakofana ala, alaina sy tehirizina ireo fangitra ara-jedgrafika anaovana ny
fanaraha-maso.

Mamaritra sy manaraka tetiandro voarindra mifanaraka amin’ny vanim-potoanan’ny orana, hampitomboana ny
tahan’ny fahaveloman’ireo zana-kazo.

Mametraka drafim-panajarina sy fanomanana ny toerana hambolena (fisafidianana ny karazan-kazo, fiasana ny tany,
fambolena, ny elanelana eo amin’ireo hazo sy ny isan’ny hazo isaky ny hektara, fanondrahana, fiarovana, fanaovana sy
fikojakojana ireo aro afo)

Mamaritra fomba fiasa hamokarana zana-kazo sy/na masomboly

Mamboly karazan-kazo tsara kalitao : miantoka ny fiavian’ny masomboly, manala mialoha ireo zana-kazo marefo dieny
eo amin’ny pepiniera, maka fepetra hiarovana ireo zana-kazo mandritry nt fitanterana

Manomana ireo fitaovana sy ny isan’ny olona ilaina mialoha (fitaovana, fanondrahana, daba-pako, fitaterana ireo
mpandray anjara, rano fisotro, sakafo, sns.)

Dinihina mialoha ireo fomba anangonana ireo fako indrindra fa ireo sase plastika avy nampiasaina tamin’ny zana-kazo,
na mampiasa fonosana mora levona na azo averina ampiasaina.

7. FISAFIDIANANA NY KARAZAN-KAZO METY - Ireo karazan-kazo (an-tanety na ala honko) hambolena dia safidiana
manokana ahafahana mampiakatra ny tahan’ny fahombiazan’ny fambolena sy ny tombon-tsoa eo amin’ny lafin’ny

fiarahamonina, fiharian-karena sy ny tontolo iainana. llaina ny mampifanaraka ireto tanjona ireto, arakaraka ny zava-misy :

Mampifanaraka ny tanjon’ny tetikasa sy ny filan’ny vondronolona eny ifotony (toy ny hazo atao fanaka, ireo hazo
fihinam-boa, hazo kitay sy saribao, hazo haingam-pitombo)

Misafidy karazan-kazo mahazaka ny fiovan’ny toetrandro sy toe-tanin’ny faritra anatanterahana ny fambolena
Misoroka ny fambolena karazan-kazo mora miparitaka manodidina ny faritra arovana (Akasia mangium, kesika,
mimoza, sns)

Mamboly karazan-kazo maro ary omena vahana ireo karazan-kazo zanatany.

Miomana mialoha amin’ny vokatry ny fiovan'ny toetrandro arakaraka ny toerana ho rakofana ala, ohatra amin’ny
alalan’ny fambolena karazan-kazo mahazaka ny fiakaran’ny hafanana, fidinana na fiakaran’ny rotsak’orana.

|:] Amin’ireo faritra kaohan’ny riaka (sahan-driaka tsy misy zava-maniry, lavaka, atsanga), misafidy ireo karazan-kazo afaka
mitazona sy manarina ny tany ary mamerina ny tsiron-tany (vétiver, volobe, sns.)

MPIANTSEHATRA VOAHOFANA - Ireo mpandrindra sy tompona tetikasa dia miantoka ny fahazoan’ny mpiantsehatra
rehetra fahalalana, fiofanana sy ny fahaiza-manao ilaina, mandritra ny asa rehetra kasaina atao. llaina ny :

|:| Eo amin’ny fananganana ny tetikasa, miantso sy misafidy ary mampiasa olona niofana sy mahafehy ny dingana rehetra
amin’ny asa fandrakofana ala, manomboka amin’ny fandrafetana izany mba amaliana ny filana sy ny olan’ny sahanala
voakasika.

Mikatsaka ireo fahaiza-manao ilaina amin’ny fahombiazan’ny tetikasa sy miantoka ny fahaiza-manaon’ireo
mpiantsehatra izay nisitraka fiofanana, tafiditra ao anatin’izay ireo vondron’olona sy mpisehatra eny ifotony

Mikaroka na mamorona fitaovana enti-mampiofana mifanaraka amin’ny vondronolona kinendry, indrindra ireo
tohan-tserasera an-tsary manoloana ny tsy fahafahana mamaky teny sy manoratra

Arakaraka ny filana, mandrafitra fampiofanana ho an’ny mpampiofana entina mizara ny fahalalana sy fahaiza-manao
eny ifotony.

Manome lanjany fiofanana ahitana ny fikarakarana, fanaraha-maso sy fanaovana tomban’ezaka, ary ny fahazoana ny
tombontsoa omen’ny ala araka ny haben’ny sahanala

FOMBA FIASA VOARINDRA - Ireo mpisehatra amin’ny fandrakofana ala (tomponandraikim-panjakana,
firaisamonimpirenena, vondrona sy fikambanana tsy miankina amin’ny fanjakana na ONG, sehatra tsy miankina,
mpiara-mombon’antoka teknika sy mpamatsy vola, sns.) dia tsy maintsy manome lanja ny fandrindrana ireo asa rehetra,
mizara ireo fomba fanao mahomby sy mandray anjara amin’ny famahana ireo sakana eny ifotony sy eo amin’ny sehatra
nasionaly. llaina ny :

|:| Miara-miasa akaiky amin’ireo tomponandraikim-panjakana eny ifotony (kaominina, fokontany, ireo mpitondra
ara-pinoandrazana), mamolavola ny tetikasa sy manara-maso izany (ohatra : ahafahana miaro ny faritra voavoly hazo
amin’ny afo)

|:| Miserasera sy mampahafantatra ireo fitaleavam-paritry ny ministera voakasika, momban’ireo asa fandrakofana ala
kasaina rehetra, ahafahana manao fanaraha-maso mirindra manerana ny Nosy

|:| Mifampizara ireo lesona azo tsoahina sy ireo fomba fanao mahomby miaraka amin’ireo mpisehatra hafa

|:| Mandray anjara amin’ireo asa santatra fikaonandoha sy fisaintsainana iombonana eny ifotony na amin’ny sehatra

nasionaly, arakakaraky ny fahafahana sy ny fahefa-manao, mikendry fomba fiasa voarindra ho amin’ny fandrakofana

Ala sy ny famerenana indray ny Nosy ho maitso

FAMPIASANA MAHOMBY SY FANATEVENANA NY TORO SY ANGOM-BAOVAO EFA MISY - Tsy tokony hiainga
amin’ny tsy misy ireo mpisehatra amin’ny fandrakofana ala. Ny mifanohitra amin’izany aza no tokony hatao, dia
fanomezan-danja ireo traikefa azo tamin’ireo asa efa nisy, sy fampiasana ireo torolalana sy atontan-kevitra efa misy. llaina ny:

D Mijery sy maka lesona amin’ireo tetikasa sy asa santatra efa nisy sy an-dalam-panantanterahana eo amin’ny toerana
iasana, mamakafaka ireo fahombiazana sy ireo lesoka, ary mandravona ireo lesona notsoahana tamin’ny alalan’ireo
traikefa ireo.

|:| Mitrandraka ireo torolalana fototra sy ireo antotan-kevitra novolavolain’ireo tomponandraikim-panjakana sy ireo
mpisehatra marolafy, manakim-po amin’ity lohahevi-dehibe ity (hita ao amin’ny loharanon-kevitra ao ambany)

|:| Manome domberina momban’ny traikefa azo tamin’ny firotsahana an-tsehatra, ireo mpamolavola ireo torolalana ireo,
entina manatsara hatrany ireo loharanon-kevitra efa misy

D Manampy ny mpandrindra ny tetikasa, amin’ny fampitomboana ireo fizaran-kevitra sy fitrandrahana ireo
tahirin-kevitra momba ny fandrakofana ala eto Madagasikara

ECO-Consulting Group, GIZ, 2012

Restauration des paysages forestiers. Cing ans de réalisations a Fandriana-Marolambo (Madagascar)
WWE, 2010

TOROLALANA AMIN'NY FAMBOLEN-KAZO

Directives Nationales synthétisées des Actions de Reboisement (DNAR)
Ministere de I’Environnement et du Développement Durable, 2020
Guide de reboisement et de reforestation - 4 écorégions de Madagascar
Ministere de I’Environnement et du Développement Durable, 2020

Torolalana ho amin’ny fambolena volobe
Ministere de I'Environnement et du Développement Durable, 2020

Torolalana ho an’ny fambolen-kazo maharitra - Faritra mando
Ministere de I’Environnement et du Développement Durable, 2020
Torolalana ho an’ny fambolen-kazo maharitra - Faritra maina
Ministere de I’Environnement et du Développement Durable, 2020
Torolalana ho an’ny fambolen-kazo maharitra - Faritra karakaina
Ministere de I’Environnement et du Développement Durable, 2020
Torolalana ho amin’ny fambolena honko mahomby

Ministere de I’Environnement et du Développement Durable, 2020



http://www.environnement.mg

https://indri.solutions

https://drive.google.com/file/d/1bxxi6-4ljGyQXJp0iXkcBkAeyRaYxyNQ/view?usp=sharing
https://drive.google.com/file/d/1bxxi6-4ljGyQXJp0iXkcBkAeyRaYxyNQ/view?usp=sharing
https://drive.google.com/file/d/1KX30Ip_1sn0xVo-XgDglAkCxs6LV8rBQ/view?usp=sharing
https://drive.google.com/file/d/1ILHVV4dkutkOE5MGGp7V-5F5rex0pfB5/view?usp=sharing
https://drive.google.com/file/d/122SZ6a3AMRqagrmv10XnDaIjvApcVx-3/view?usp=sharing
https://drive.google.com/file/d/1Jq3_kFta0PxcaVx7BTuEtbL6X9A5j6_o/view?usp=sharing
https://drive.google.com/file/d/1oIiMNOvhVbZmxv9cgsqROZ85jF8gGRsr/view?usp=sharing
https://drive.google.com/file/d/1glWYv4_d_czkd7CId-gow8-UqVVvpfQM/view?usp=sharing
https://drive.google.com/file/d/1NbwYKq-SlepspVgVb39Hoe6-F6aFF1uN/view?usp=sharing
https://drive.google.com/file/d/16lelxRPGu0qQzpmcSLiAGoOehQO2kZGs/view?usp=sharing
https://drive.google.com/file/d/1ygtf62O7UFx3yOlEI-Vt-AcJpV6p6ggV/view?usp=sharing

Guide pratique de reboisement - Projet Développement Intégré, Aménagement et Bois Energie (DIABE)
Programme d’appui au financement de I'agriculture et aux filiéres inclusives dans le centre de Madagascar
(AFAFI-Centre)

Manuel de suivi post-reboisement

Coeur de forét, Région Vakinankaratra, 2020

Guide de restauration écologique des foréts seches de I'Ouest de Madagascar

Ministere de I'Environnement et du Développement Durable, Madagascar National Parks, USAID Hay Tao,
(Publication en cours de finalisation)

Plan national de reboisement

Ministére de I'Environnement et du Développement Durable, 2021 (Publication en cours de finalisation)
Document de synthése de capitalisation des pratiques de reboisement 2020-2021 en vue de |'orientation des
prochaines campagnes

Ministére de I'Environnement et du Développement Durable, 2021 (Publication en cours de finalisation)

Ministere de I’Environnement et du Développement Durable, 2020

Guide des essences pour la restauration des paysages forestiers (RPF) a Madagascar

Ministere de I'Environnement et du Développement Durable, GIZ

Propagation des plantes exotigues envahissantes : menaces ou bénéfices pour la régénération des essences
natives a Madagascar

CNRE, Forét et biodiversité a Madagascar, 2019

Pour promouvoir la plantation des arbres a Madagascar - Fiches technigues

Ministere de I’Environnement, des Foréts et du Tourisme, USAID, Phyto-Logic, RESOLVE Conseil, 2009

Production de semences pour les reboisements malgaches

Chaix G., Ramamonjisoa L., 2001

Ministere de I'’énergie et des hydrocarbures, Ministére de I'environnement, de I'écologie et des foréts, 2015

Aménagement et Reboisements INtégrés dans le district d’Anjozorobe en bois-énergie

CIRAD, FOFIFA, PARTAGE, 2019

RESAKA FANANAN-TANY

Catalogue foncier - RPF

Promotion d’une Politique Fonciére Responsable (ProPFR) / GIZ, ECO Consult, 2019

Revue des textes fonciers et forestiers pour la mise en oceuvre de la restauration des paysages forestiers a
Madagascar (Draft)

Rajaonarivelo M. et al., 2021

TAHIRIN-KEVITRA HAFA

Résumé du profil d’écosysteme du hotspot de biodiversité Madagascar et des fles de I'Océan Indien

Critical Ecosystem Partnership Fund (CEPF), 2014

Dynamiques spatiales des écosystémes terrestres, cOtiers et marins de Madagascar - Une premiére application
des criteres de la Liste rouge des écosystemes de I"'UICN

UICN, CGE, Ministére de I'Environnement et du Développement Durable, 2020

Havaozina hatrany ity lisitra ity, mandefasa mailaka aty aminay, raha toa ka mahatsikaritra tsy

fahampiana na mahita tahirin-kevitra vaovao : Irakotomalala@indri.solutions

Adrien Lepage, Coordinateur et Représentant d’Agrisud International

Adrian Levrel, Directeur Pays, Insuco

Richard Lewis, Directeur du Programme Madagascar, Durrell Wildlife Conservation Trust

Hermany Manahadraza, Président National du Réseau MIHARI

Hajasoanirina Rakotomandimby, Président, Coalition Paysanne de Madagascar (CPM)

